
Коми Республикаса республиканскöй сьöмкудйысь муниципальнöй районъяслöн (кар кытшъяслӧн) сьöмкудъяслы 2011-2015 вояс вылӧ йӧзӧс велӧдӧм сӧвмӧдӧм федеральнӧй торъя мога уджтасса мероприятиеяс – школаӧдз велӧдӧм дінмуса-муниципальнӧй тэчас выльмӧдӧмын -  збыльмӧдны отсалӧм вылӧ федеральнöй сьöмкуд тшöт весьтö 

субсидияяс юклан да сетан 
ПРАВИЛӦЯС 
1. Тайӧ Правилӧясыс урчитӧны Коми Республикаса республиканскöй сьöмкудйысь муниципальнöй районъяслöн (кар кытшъяслӧн) сьöмкудъяслы 2011-2015 вояс вылӧ йӧзӧс велӧдӧм сӧвмӧдӧм федеральнӧй торъя мога уджтасса мероприятиеяс – школаӧдз велӧдӧм дінмуса-муниципальнӧй тэчас выльмӧдӧмын -  збыльмӧдны отсалӧм вылӧ федеральнöй сьöмкуд тшöт весьтö субсидияяс (водзӧ – субсидияяс) юклан да сетан ног.
2. Субсидияяссӧ, мый урчитӧма «Йӧзӧс велӧдӧм сӧвмӧдӧм» Коми Республикаса канму уджтасса «Коми Республикаын школаӧдз велӧдӧм сӧвмӧдӧм» уджтасулӧн, сетӧ Коми Республикаса йӧзӧс велӧдан министерство (водзӧ - Министерство) Министерство да муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяс костын кырымалӧм артмӧдчӧмъяс (водзӧ – артмӧдчӧмъяс) подув вылын, медым могмӧдны мунан воын школаӧдз велӧдан организацияясын школаӧдзса челядьлы содтӧд лӧсьӧдӧм местаяссӧ.

3. Артмӧдчӧмлысь формасӧ вынсьӧдӧ Министерство Коми Республикаса сьӧм овмӧс министерствокӧд сӧгласуйтӧмӧн да йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 3 уджалан лунӧн.

4. Субсидия сетӧм вылӧ муниципальнӧй районъяс (кар кытшъяс) бӧръян критерийӧн лоӧ школаӧдз велӧдан организацияясын ӧчередь бырӧдан (чинтан) мероприятиеяс (ӧти либӧ некымын) збыльмӧдӧм:

1) котыртӧны содтӧд местаяс школаӧдзса челядьлы школаӧдз велӧдан  организацияясса выль стрӧйбаяс стрӧитӧмӧн;

2) школаӧдз велӧдан тэчасӧ бергӧдӧны могтӧг вӧдитчан школаӧдз велӧдан организацияясса стрӧйбаяс;

3) котыртӧны уджалысь школаӧдз велӧдан организацияясын школаӧдзса челядьлы тырвыйӧ ветлан  выль группаяс школаӧдз велӧдан организациялӧн жыръясӧн бура вӧдитчӧмӧн.

5. Субсидияяссӧ Министерство сетӧ Коми Республикаса республиканскӧй сьӧмкудлӧн ӧтувъя сьӧмкудса роспись да Коми Республикаса республиканскӧй сьӧмкудлӧн кассӧвӧй план серти лӧсялана сьӧма во да план серти кадколаст вылӧ сьӧмкудса кӧсйысьӧмъяслӧн урчитӧм лимитъяс мында меставывса асвеськӧдлан органъяс кӧ кутчысьӧны татшӧм условиеясӧ:

1) меставывса асвеськӧдлан органъяс сетӧны Артмӧдчӧмӧн урчитӧм форма да кадколастӧ субсидия сетӧм йылысь заявка;

2) меставывса асвеськӧдлан органъяс вынсьӧдісны да збыльмӧдӧны нормативнӧй инӧда актъяс, кутшӧмъяс урчитӧны збыльмӧдны школаӧдз велӧдан организацияясын ӧчередь бырӧдан (чинтан) уджтасса мероприятиеяс;

3) меставывса асвеськӧдлан органъяслӧн меставывса сьӧмкудъяс йылысь решениеясын эмӧсь  тайӧ пунктса 2 пунктулын пасйӧм мероприятиеяс збыльмӧдӧм вылӧ сьӧмкудса ассигнованиеяс.

6. i муниципальнӧй районъясса (кар кытшъясса) сьӧмкудлы сетӧм субсидиялысь ыдждасӧ арталӧны татшӧм формула серти:

     Ki
Ci = --------------- x F,

m
          SUM Ki
i=1  
кӧні:

Ci – i муниципальнӧй районъясса (кар кытшъясса) сьӧмкудлы сетӧм субсидиялӧн ыджда;

Ki – i муниципальнӧй районын (кар кытшын) школаӧдз велӧдан организацияясын школаӧдзса челядьлы содтӧд котыртӧм места лыд;

F – субсидиялӧн ӧтувъя ыджда;

m – муниципальнӧй район (кар кытш)-субсидия босьтысь лыд.

7. Меставывса сьӧмкудъяслысь рӧскодъяс Коми Республикаса республиканскӧй сьӧмкудйысь сьӧмӧн ӧтув могмӧдан тшупӧдсӧ урчитӧны тайӧ Правилӧясса 4 пунктын пасйӧм мероприятиеяс сьӧмӧн ӧтув могмӧдӧм вылӧ меставывса сьӧмкудъяслӧн пасйӧм рӧскодлысь 90 прӧчент мында.
8. Коми Республикаса республиканскӧй сьӧмкудйысь субсидияяс вуджӧдӧ Министерство артмӧдчӧмъясын урчитӧм кадколастъясӧ.

9. Субсидияяссӧ сетӧны Коми Республикаса Веськӧдлан котырӧн урчитӧм  юклӧм серти.

10. Рӧскод, мыйӧс сьӧмӧн могмӧдӧны субсидияясысь, вӧчӧм йылысь да субсидияӧн вӧдитчан бӧртаслунлысь торъя мога петкӧдласъяслӧн шедӧдӧм вежӧртасъяс йылысь отчётносьт сетан кадколастъяссӧ да пӧрадоксӧ урчитӧ Министерство да йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 3 уджалан лунӧн.
11. Субсидияӧн вӧдитчӧмысь окталунсӧ Министерство донъялӧ артмӧдчӧмӧн урчитӧм да отчётнӧй кадколастлӧн помшуӧмъяс кузя збыль шедӧдӧм субсидияӧн вӧдитчӧмысь бӧртаслунлысь торъя мога татшӧм вежӧртас ӧткодялӧмӧн:

муниципальнӧй районын (кар кытшын) школаӧдз велӧдан организацияясын школаӧдзса челядьлы содтӧд котыртӧм места лыд.

12. Кор муниципальнӧй юкӧн тайӧ Правилӧясса 7 пунктӧн урчитӧм сьӧмӧн ӧтув эз могмӧд, сэки  субсидиялысь ыдждасӧ, мыйта урчитӧма муниципальнӧй юкӧнлы, чинтӧны оланпастэчасӧн урчитӧм пӧрадок серти.

Прӧстмӧм сьӧм мунан сьӧма воын юклӧны мукӧд муниципальнӧй юкӧн костын, кодъяс вермӧны босьтны субсидия тайӧ Правилӧяс серти, муниципальнӧй юкӧнлы урчитӧм субсидия ыдждалы пропорциональнӧя 
13. Субсидияӧн вӧдитчӧмлысь окталун Министерство донъялӧ отчётнӧй сьӧма волӧн кывкӧртӧдъяс кузя. Субсидияӧн вӧдитчӧмысь окталун йылысь отчёт вынсьӧдӧ Министерство да йӧзӧдӧ «Ӧтуввез» юӧртан да телекоммуникационнӧй везйын аслас официальнӧй сайт вылын отчётнӧй во бӧрын локтан волӧн урасьӧм тӧлысь 20 лунӧдз.

14. Министерствоӧ сетӧм юӧръяслӧн да отчётъяслӧн збыльлунысь кывкутӧны меставывса асвеськӧдлан органъяс.

15. Кор отчётнӧй сьӧма воын муниципальнӧй юкӧн эз шедӧд артмӧдчӧмын урчитӧм субсидияӧн вӧдитчӧмысь бӧртаслунлысь вежӧртассӧ, сэки субсидиялысь ыдждасӧ, мыйта урчитӧма муниципальнӧй юкӧнлы (кар кытшлы) локтан сьӧма воын, Министерство чинтӧ Коми Республикаса сьӧм овмӧс министерствокӧд сӧгласуйтӧмӧн пасйӧм вежӧртас шедӧдтӧмлысь быд прӧчент вылӧ субсидиялӧн ыдждаысь 1 прӧчент арталӧмӧн.
16. Субсидия торъя мога да сійӧс оз позь видзны мукӧд мог вылӧ.

Субсидияӧн торъя могтӧг вӧдитчӧмысь кывкутӧны Россия Федерацияса оланпастэчас серти.

17. Министерство быд квартал, отчётнӧй квартал бӧрын локтан тӧлысьлӧн 15 лунысь оз сёрджык сетӧ Коми Республикаса сьӧм овмӧс министерствоӧ субсидияяс видзӧм йылысь отчётносьт форма серти, кутшӧмӧс вынсьӧдӧма Министерствоӧн да йӧзӧдӧма «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 3 уджалан лунӧн.

Субсидияӧн торъя мог серти вӧдитчӧм бӧрся видзӧдӧ урчитӧм пӧрадок серти Министерство да Коми Республикаса сьӧм овмӧс министерство.».
